
Sarajevo






       MENADŽMENTU

       KANTON SARAJEVO

       MINISTARSTVO UNUTRAŠNJIH POSLOVA

       SARAJEVO

IZVJEŠTAJ REVIZORA

1. Obavili smo reviziju finansijskih izvještaja Ministarstva unutrašnjih poslova Kanton Sarajevo na stranicama 1-11 Izvještaja o obavljenoj reviziji finansijskih izvještaja na dan 31.12.2001. godine. Za ove izvještaje odgovoran je menadžment Ministarstva. Naša odgovornost se svodi na izražavanje mišljenja o tim izvještajima na temelju provedene revizije.

2. Reviziju smo obavili na osnovu ovleštenja u skladu sa Zakonom o reviziji ( “Sl. Novine F BiH”, br.48/99); i sa INTOSAI međunarodnim revizijskim standardima. Ovi standardi zahtjevaju planiranje i obavljanje revizije tako da revizija pruža razumno uvjerenje o tome ima li u finansijskim izvještajima zanačajnih pogrešaka, kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranja i prikupljanja dokaza koji podkrepljuju iznose i objave u finansijskim izvještajima. Revizija je takođe obuhvatila ocjenu primjenjenih računovodstvenih načela i vrednovanje cjelokupne prezentacije finansijskih izvještaja. Vjerujemo da je provedena revizija prikupila dovoljno dokaza kako bi se stvorile pouzdane osnove za izražavanje našeg mišljenja.

3. S obzirom da nismo obavili reviziju finansijskih izvještaja za 2000. godinu ne dajemo mišljenje o početnim stanijma iskazanim na dan 01.01.2001. godine u skladu sa F BiH revizijskim standardom 510.

4. U vezi sa finansijskim izvještajima MUP-a Kantona Sarajevo na dan 31.12.2001. godine revizijom je utvrđeno da ministarstvo nema usvojen Pravilnik o plaćama i drugim ličnim primanjima. Po pitanju naknada troškova zaposlenih se postupilo suprotno odredbama Zakona o budžetu kantona Sarajevo, jer su isti u odnosu na planirane veći za 39,52%. Novčana sredstva zatečena na transakcijskom računu na dan 31.12.2001. godine nisu vraćena na račun budžeta kantona.

5. P našem mišljenju finansijski izvještaji , osim obrazloženja datih u tački 4. daju istinit i fer pregled o finansijskom stanju i položaju Ministarstva unutrašnjih poslova kantona Sarajevo na dan 31.12.2001. godine.

Zamjenik generalnog revizora:




Generalni revizor:

    _______________________




______________________________

    Branko Kolobarić, dipl.oec.




mr. sc. Ibrahim Okanović, dipl.oec.
IZVJEŠTAJ

o obavljenoj reviziji finansijskih izvještaja

MINISTARSTVA UNUTRAŠNJIH POSLOVA KANTONA SARAJAVO

na dan 31.12.2001. godine

1. UVOD

Na osnovu ovlaštenja, a u skladu sa zakonom o reviziji budžeta/proračuna u F BiH («Sl Novine F BiH», br. 48/99), obavljena je revizija finansijskih izvještaja na dan 31.12.2001.godine Ministarstva unutrašnjih poslova Kantona Sarajevo (u daljem tekstu MUP Kantona Sarajevo).

Ured za reviziju budžeta/proračuna F BiH prvi put vrši reviziju finansijskih izvještaja MUP-a Kantona Sarajevo i ista je obavljena u sklopu revizije poslovanja za 2001. godinu cjelokupnog Kantona Sarajevo.

Reviziju finansijskih izvještaja za godinu koja se završava sa 31.12.2001. godine obavili su :

                Mirsada Janjoš, dipl. oec.; ovlašteni revizor i

                Esma Muslić, dipl. oec.; mlađi revizor.

Revizija je obavljena u periodu od 26.08.2002. do 03.09.2002. godine u prostorijama MUP-a Kantona Sarajevo u Ulici Zmaja od Bosne broj 9, u prisustvu predstavnika ministarstva:

                Zlatana Šećerovića, dipl. oec.; načelnika sektora za podršku i

                Amire Silajdžić, dipl.oec. načelnika odjeljenja za računovodstvo.

2. OPĆI PODACI

Ministarstvo unutrašnjih poslova Kantona Sarajevo osnovano je u skladu sa Zakonom o ministarstvima Kantona Sarajevo («Sl. novine Kantona Sarajevo»; br.13/99,16/99,22/00 i 4/01). Ministarstvo obavlja unutrašnje poslove iz nadležnosti Kantona koji se odnose na:

- Provođenje Ustava i zakona Kantona, Federacije BiH i BiH u pitanjima unutrašnjih poslova;

- Poslovi i zadaci policije, osim poslova koji su u nadležnosti policije Federacije;

- Poslovi i zadaci policije koje Ministarstvu povjeri Federalno ministarstvo;

- Osiguranje određenih ličnosti Kantona;

- Poslovi i zadaci koji se odnose na: održavanje javnih skupova, lične karte, lično ime, prijavljivanje prebivališta i boravišta, jedinstveni matični broj građana, matične knjige, registracija motornih vozila, vozačke ispite i izdavanje vozačkih dozvola, nabavljanje, držanje i nošenje oružja i municije, kretanje i boravak stranaca i izdavanje putnih isprava. 

Unutrašnja organizacija i način rada ministarstva su regulisani Pravilnikom o unutrašnjoj organizaciji i sistematizaciji Ministarstva unutrašnjih poslova Kantona Sarajevo na koji je Vlada Kantona dala saglasnost aktom broj 01-584/01 od 06.08.2001. godine. Unutrašnje organizacione jedinice Ministarstva su Policijske uprave i organizacione jedinice u sjedištu Kantona. Policijska uprava se obrazuje u svakoj općini u Kantonu.

Ministarstvom rukovodi Ministar.

Sjedište MUP-a Kantona Sarajevo je u Sarajevu, Ulica La Benevalencija br. 16.

Na dan 31.12.2001. godine u MUP-a Kantona Sarajevo bilo je uposleno 1883 radnika.

3. CILJ REVIZIJE

Cilj revizije finansijskih izvještaja za 2001. godinu je da omogući revizoru da izrazi mišljenje o tome da li su isti pripremljeni, u svakom značajnom pogledu u skladu sa važećom zakonskom regulativom, o adekvatnosti i pouzdanosti sistema računovodstva i interne kontrole. Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su poduzete sve mjere za osiguranje ubiranja i čuvanja javnih prihoda i da li su se odgovarajući organi pridržavali Zakona i instrukcija koje se na njih odnose; da li se isplate javnih prihoda ili korištenje javnih rashoda, uključujući vanbudžetska sredstva vrše po odgovarajućem ovlaštenju i za svrhe za koje je dato ovlaštenje.

Revizija također uključuje i davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenja sredstava, jačanju interne kontrole i stvaranju podloge menadžmentu za donošenje što kvalitetnijih odluka u pogledu daljeg rada.

4. NALAZI I PREPORUKE  

U skladu sa INTOSAI revizijskim standardima područja rada i da bi se postigli postavljeni ciljevi u određivanju širine i djelokruga revizije u utvrđivanju istinitosti i fer prezentacije finansijskih izvještaja za 2001. godinu, obavljenom revizijom je uključen pregled iz slijedećih oblasti:

· Usklađivanje poslovanja sa zakonskim propisima;

· Efikasnost rada menadžmenta sa posebnim osvrtom na mjesto i ulogu interne kontrole i unutrašnjeg nadzora u MUP-a Kantona Sarajevo;

· Budžet i izvršenje budžeta;

· Organizacija računovodstvenog sistema i računovodstvene politike.

Poslije izvršenog pregleda svakog od ovih segmenata i na osnovu pregledanih nalaza daju se i odgovarajuće preporuke za otklanjanje utvrđenih eventualnih nepravilnosti.

4.1. USKLAĐENOST SA ZAKONSKIM PROPISIMA

Usklađenost sa zakonskim propisima moramo posmatarati sa aspekta:

· Usklađenosti i primjene provedbenih propisa u MUP-a Kantona Sarajevo, sa kantonalnim i federalnim zakonima i

· Usklađenosti računovodstvenog sistema sa općeprihvaćenim načelima i standardima.

U toku revizije finansijskih izvještaja za 2001. godinu utvrdilo se da MUP-a Kantona Sarajevo nije postupio u skladu sa važećim zakonskim propisima u slijedećim slučajevima: 

1. MUP kantona nema usvojen Pravilnik o plaćama i drugim ličnim primanjima, a obračun i isplata plata se vrši na osnovu Zakona o radnim odnosima i plaćama službenika organa uprave u Kantonu Sarajevo («Sl. novine Kantona Sarajevo» br. 13/98), Vladinim Zaključkom o koeficijentima za plaću i položajnom dodatku i Uredbom o dodatku na plaću. U skladu sa članom 47. stav 2. navedenog Zakona rukovodilac kantonalnog organa uprave je obavezan donijeti Pravilnik o plaćama službenika i namještenika koji neće biti u suprotnosti sa odgovarajućim propisima Vlade federacije i kantona. 

2. MUP Kantona je postupio suprotno stavu 1. Člana 16. i stavu 2. i 3. člana 17. Zakona o budžetu Kantona Sarajevo («Sl. novine Kantona Sarajevo», broj 4/97) s obzirom da su naknade troškova zaposlenih u odnosu na plan veće za 39,52%, i izvršena preraspodjela između izdataka po pojedinim pozicijama je veća od 10%. Za navedeno prekoračenje revizorskom timu nije o istom prezentirano odobrenje ministra finansija. 

3. MUP je postupio suprotno odredbama člana 52. Zakona o budžetu u F BiH 20/98 i članom 39. Zakona o budžetu Kantona Sarajevo («Sl. novine Kantona Sarajevo»,broj 4/97), jer novčana sredstva na transakcijskom na dan 31.12.2001. godine nije vratio na račun budžeta Kantona. Revizorskom timu nije dato na uvid odobrenje ministra finansija o zadržavanju navedenih sredstava na transakcijskom računu MUP-a Kantona.

Preporuka: 

· Donijeti Pravilnik o plaćama i drugim ličnim primanjima službenika i namještenika u MUP-a Kantona Sarajevo, shodno odredbama Zakona o radnim odnosima i plaćama službenika organa uprave u Kantonu Sarajevo i Zakona o radnim odnosima i plaćama službenika u organima uprave u F BiH, 

· Iz budžetskih sredstava isplaćivati izdatke koji su planirani u budžetu i to do visine u njegovom posebnom dijelu.

4.2. MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, a u skladu sa INTOSAI revizijskim standardima područja rada tačka 142. tokom revizije je izvršena procjena da li sistem interne kontrole pomaže zaštiti imovine i resursa kao i da li osigurava tačnost i cjelovitost računovodstvenih evidencija  i pouzdanost finansijskih izvještaja u MUP-a Kantona Sarajevo.

Pravilnikom o unutrašnjoj organizaciji utvrđena je unutrašnja organizacija, način rukovođenja i rada u MUP-u Kantona Sarajevo. Organizaciona struktura jasno određuje podjelu nadležnosti i odgovornosti. Odjeljenje za unutrašnju kontrolu i reviziju formirano je uglavnom za unaprijeđenje rada policije i vršenje istražnih postupaka po žalbama i pritužbama. Navedeno odjeljenje za svoj rad neposredno odgovara ministru. Nadzor i kontrola materijalno finansijskog poslovanja se uglavnom svodi na kontrolu računske tačnosti i ispravnosti finansijske dokumentacije i isti se obavlja kroz redovno poslovanje, tako da se postavlja pitanje naovisnosti i objektivnosti interne kontrole uopšte.

Materijalno finansijsko poslovanje je u suštini podređeno kantonalnoj budžetskoj inspekciji u skladu sa članom 28. Zakona o budžetu Kantona Sarajevo. Navedene kontrole nemaju stalan karakter i obavljaju se povremeno.

Česte promjene menadžmenta u 2001. godini kao i problemi oko imenovanja nezavisnog odbora za izbor i reviziju policijskog komesara, predstavljaju jedan od razloga nedovoljne angažovanosti oko usvajanja i usklađivanja akata i provedbenih propisa u MUP-u. Jedna od naležnosti policijskog komesara je i pripremanje prijedloga budžeta za potrebe policije i odgovornost za sve finansijske i materijalne resurse raspoređene za potrebe policije. Policijski komesar je imenovan od strane vlade Kantona rješenjem broj 02-05-782/01 od 24.09.2001. godine. 

Računovodstveni sistem i organizacija istog su dosta dobro organizovani, bez obzira na obimnost posla i nedovoljan broj kadra za izvršenje istog. Nema pisanih procedura o kretanju dokumentacije, usvojenog kontnog plana i Pravilnika o računovodstvu i računovodstvenim politikama MUP-a Kantona Sarajevo. Uvidom u prezentiranu dokumentaciju utvrđeno je da se prilikom računovodstvenog evidentiranja direktno primjenjuje Uredba o računovodstvu budžeta/proračuna u F BiH i Pravilnik o knjigovodstvu budžeta/proračuna u F BiH.

IT sistem koji prati računovodstveno evidentiranje ne zadovoljava u potpunosti stvarne potrebe MUP-a i postoji mogućnost nastanka greške, tako da za pojedine analitičke evidencije u datom momentu ne može dati potpune i adekvatne informacije, za razliku od softvera kadrovske evidencije i obračuna plaća koji je pouzdan i koji u svakom momentu i u svim pojedinačnom dijelovima može dati fer, istinite i tačne informacije.

Preporuka:

· Da se odjeljenje za unutrašnju kontrolu i reviziju proširi i na kontrolu raspolaganja materijalnih i finansijskih sredstava i da se isto ugradi u Pravilnik o unutrašnjoj organizaciji i sistematizaciji MUP-a Kantona, sa tačno utvrđenim nadležnostima i odgovornostima službenika i namještenika u navedenoj službi,

· Da se donese Pravilnik o računovodstvu i računovodstvenim politikama sa tačno propisanim procedurama o načinu kretanja dokumentacije i pojedinačne nadležnosti i odgovornosti čime bi se pojačala interna kontrola u MUP-a,

· Da se računovodstveni softver prilagodi stvarnim potrebama u MUP-a,

· Da se kadrovski ojača odjeljenje računovodstva, s obzirom na obimnost i složenost poslova koje obavlja, imajući u vidu i skori prelazak finansijskog poslovanja na trezor Kantona.

4.3. IZVRŠENJE BUDŽETA

4.3.1.PRIHODI

Ukupno ostvareni prihodi MUP-a Kantona Sarajevo iskazani u godišnjem izvještaju o izvršenju budžeta  za 2001. godinu iznose 33.989.715,00 KM, što je u odnosu na prošlu godinu  veće za 10,30 %, a u odnosu na plan  veće je za 2,57%.

Struktura ostvarenih prihoda je sljedeća:

	Red.

Br.
	Opis
	2001. godina
	Odstupanje

(4-3)
	Index

	
	
	Planirani budžet
	Izvršenje

budžeta
	
	

	1
	2
	3
	4
	5
	6

	   PRIHODI I PRIMICI
	33.138.000
	33.989.715
	+851.715
	102,57

	   I  Neporezni prihodi 
	
	     690.774
	+690.774
	

	 1.
	Prihodi od fin instit.
	
	       67.340
	+67.340
	

	 2.
	Ostali prih.od imov.
	
	       99.831
	+99.831
	

	 3.
	Prihodi od pr. javnih usluga
	
	     523.603
	+523.603
	

	   II  Kapitalni primici
	
	       70.960
	+70.960
	

	4
	Prim. od prod.st.sred.
	
	            960
	+960
	

	5
	Ost. kapit. primici
	
	       70.000
	+70.000
	

	   III  Potpore
	
	     136.987
	+136.987
	

	6
	Tek.potp iz inozem.
	
	       38.491
	+38.491
	

	7
	Kapitalni grantovi
	
	       98.496
	+98.496
	

	   IV Prihodi iz budžeta
	33.138.000
	33.090.994
	-47.006
	99.86


Prihodi iz budžeta Kantona Sarajevo  iznose 33.090.994,00 KM i manji su u odnosu na plan za svega 0,14%, a u ukupnim prihodima čine 97,36%.

Neporezni prihodi iznose 690.774,00 KM i čine 2,03% u ukupnim prihodima MUP-a.

Struktura navedenih prihoda je sljedeća:

· Prihodi od iznajmljivanja poslovnih prostora


12.455,86 KM

· Prihodi od osig. Društava po pitanju naplate štete
           118.956,87 KM

· Prihodi od kamata za depozite u banci



23.473,51 KM

· Prihodi od naplaćenih troškov po osnovu raspisanih tendera
10.600,00 KM

· Ostali prihodi






  1.685,01 KM

· Prihodi od Ministarstva za trezor institucija BiH od izd.pasoša   296.800,00 KM

· Prihodi od pružanja usluga



           226.803,10 KM

Ukupno:                                                                                         690.774,35 KM

Prihodi od Ministarstva za trezor institucija BiH od izdavanja pasoša iznose 296.800,00 KM. Osnov naplate istih nije prezentiran timu za reviziju, tako da je bilo nemoguće utvrditi da li su to i stvarni prihodi koji pripadaju MUP-u kantona.

Prihodi ostvareni pružanjem usluga posebnog angažovanja službenika, sredstava i opreme MUP-a i njihova namjena su regulisani Pravilnikom o namjeni i korištenju sredstava ostvarenih posebnim angažovanjem službenika, sredstava i opreme MUP-a, koji je donesen 16.02. 2001. godine od strane Ministra finansija Kantona Sarajevo. Na osnovu Zakona o unutrašnjim poslovima Kantona Sarajevo i usvojenog Pravilnika o namjeni korištenja sredstava ostvarenih posebnim angažovanjem službenika, sredstava i opreme MUP-a, Ministar je donio Odluku o utvrđivanju cijena za vršenje usluga. Revizijom je utvrđeno da se prilikom fakturisanja navedena Odluka nije dosljedno primjenjivala zašto se stanje vlastitih prihoda iskazanih u Računu prihoda i rashoda za 2001. godinu od strane Ureda za reviziju ne može u potpunosti potvrditi.

Kapitalni primici iznose 70.960,00 KM od čega je 70.000,00 KM doznačenih sredstava po ugovoru o poslovnoj saradnji sa Central profit bankom Sarajevo, što je trebalo evidentirati kao vlastiti prihod. Navedenim ugovorom su regulisani međusobni odnosi i pružanje usluga obezbjeđenja i pratnje vozila Banke za dostavu novca i specijalnih pošiljki i plaćanja naknada za izvršene usluge, s tim da doznačena sredstva budu iskorištena za nabavku opreme MUP-a u skladu sa važećim propisima.

Revizijom se nije moglo utvrditi da li ugovorena vrijednost odgovara i stvarnoj vrijednosti izvršenih usluga.

Kapitalni grant u iznosu od 98.496,00 KM odnosi se na grant od strane Općine Novi grad za finansiranje prve faze nadogradnje sprata i potkrovlja poslovnog objekta MUP-a Policijske uprave Novi grad Sarajevo po ugovoru od 05.10.1999. godine. Navedena uplata se odnosi na III Anex ugovora broj 02/2-14-2-9517 na iznos od 100.000,00KM između MUP-a i «Unigradnja» D.D. Sarajevo. 

Preporuka:

· Preispitati osnovanost Pravilnika o namjeni korištenja sredstava ostvarenih posebnim  angažovanjem službenika MUP-a Kantona,

· Naknade za izvršene usluge po osnovu posebnog angažovanja službenika, sredstava I opreme MUP-a fakturisati po jedinstvenom cijenovniku za sve korisnike,

· Preispitati valjanost ugovora sklopljenog između MUP-a Kantona i Central profit banke,
· Utvrditi osnov i pravilne analitičke evidencije prihoda od trezora institucija BiH po osnovu izdatih pasoša i naplatu prihoda vršiti u skladu sa Zakonom o putnim ispravama BiH i Pravilnikom o cijeni putnih isprava (“Sl. glasnik BiH” broj 6/01).
4.3.2. RASHODI

Ukupno ostvareni rashodi MUP-a Kantona iskazani u godišnjem iskaz

u o izvršenju budžeta za 2001. godinu iznose 33.989.715,00 KM što je u odnosu na plan veće za 1,61%.

Struktura ostvarenih rashoda po pojedinim stavkama prikazana je u slijedećoj tabeli: 

	Red.

Br.
	Opis
	2001. godina
	Odstupanje

(4-3)
	Index

	
	
	Planirani budžet
	Izvršenje

budžeta
	
	

	   1
	2
	3
	4
	5
	6

	  B   RASHODI IZDACI
	33.138.000
	33.673.026
	+535.026
	101,61

	I Tekući rashodi
	32.418.000
	32.826.669
	+408.669
	101,26

	a)  Plaće i naknade plaće
	24.183.500
	25.772.394
	+1.588.894
	106,57

	1.
	Bruto plaće i naknade
	18.951.500
	18.472.486
	-479.014
	97,47

	2.
	Nakn trošk. zaposlenih
	5.232.000
	7.299.908
	+2.067.908
	139,52

	b)  Doprinos poslodavca
	3.453.200
	2.989.760
	-463.440
	86,58

	c)  Izdaci za materijal i usluge
	4.781.300
	4.059.515
	-721.785
	84,90

	3.
	Putni troškovi
	137.000
	105.017
	-31.983
	76,65

	4.
	Izdaci za energiju
	657.000
	382.079
	-274.921
	58,16

	5.
	Izdaci za kom. usluge
	454.000
	437.831
	-16.169
	96,44

	6.
	Nabavka materijala
	2.028.300
	1.141.354
	-886.946
	56.27

	7.
	Izdaci za usl. prev. i goriva
	934.000
	911.784
	-22.216
	97,62

	8.
	Unajmlj. imovine i opreme
	42.000
	4.850
	-37.150
	11.55

	9.
	Izdaci za tekuće održav.
	529.000
	539.026
	+10.026
	101,90

	10.
	Izdaci osig., bank. usl.
	
	206.051
	+206.051
	

	11.
	Ugovorene usluge
	
	303.469
	+331.523
	

	d)  Tekući grantovi
	
	5.000
	+5.000
	

	12.
	Grantovi pojedincima
	
	1.200
	+1.200
	

	13.
	Grantovi neprof. Org.
	
	3.800
	+3.800
	

	 II  Kapitalni izdaci
	720.000
	846.357
	+126.357
	117,55

	14.
	Nabavka opreme
	613.000
	604.205
	-8.795
	98,57

	15.
	Nab. stal. sred. u obl prava
	
	242.152
	+242.152
	

	16.
	Rekonstr. i inv. održ.
	107.000
	
	-107.000
	


Izdaci za bruto plaće ( neto plaće, naknade, doprinosi za plaće i porezi na plaću ) isplaćeni su u iznosu od 25.772.394,00 KM i u ukupnim rashodima iznose 76,54%, a u odnosu na plan su veći za 6,57% ili u apsolutnom iznosu 1.588.894,00 KM.

Naknade troškova zaposlenih iznose 7.299.908,59 KM i u odnosu na plan su veći za 39,52%. Struktura naknada troškova zaposlenih je sljedeća:

· Naknade za prevoz




226.736,72 KM

· Naknade za odvojeni život



    6.409,92 KM

· Naknade za topli obrok



          3.864.073,64 KM

· Regres za godišnji odmor



732.800,00 KM

· Pomoć u slučaju smrti




153.721,68 KM

· Ostale naknade po rješenju



    6.400,00 KM

· Naknade za kom.za polag. voz. ispita


160.061,85 KM

· Naknade za privr. i povr. poslove stručne kom.

       960,96 KM

· Naknade za privremene i povremene poslove ugovori       28.977,78 KM

· Naknade za nagrade uposlenih


          2.113.743,54 KM

· Naknade za disciplinske komisije


    5.148,00 KM

· Naknade za ostale komisije



       873,60 KM

              Ukupno                                                                          7.299.907,59 KM

Uvidom u prezentiranu dokumentaciju revizorski tim je konstatovao sljedeće:

Naknade troškova zaposlenih su planirane u jednom iznosu, tako da se nisu mogli uporediti ostvareni iznosi sa planiranim po pojedinačnim stavkama. Dio ovih rashoda je podmiren iz vlastitih prihoda. Najveći izdaci u ovoj kategoriji rashoda su naknade za nagrade uposlenih koje su se isplaćivale na osnovu rješenja ministra izdatih u skladu sa Uredbom o uslovima i načinu dodjele nagrada službenicima i namještenicima u kantonalnim organima od 26.10.1999.godine. Ove naknade iznose 459.480,57 KM a odnose se na isplate nagrada uposlenim za 2000. godinu koje su isplaćene 06.04.2001. godine i nagrade za 2001. godinu koje su ukalkulisane 31.12.2001. godine, a koje su isplaćene 10.01.2002. godine. Ostale naknade u kategoriji ovoh rashoda se odnese na nakande za praznike, isplatu za zimnicu uposlenim i nagrade upslenim po spisku, akoje su isplaćivane uglavnom policajcima po specijalnim zadacima. Ovakvih nagrada je isplaćeno u iznosu od 226.742,97 KM i na iste je plaćen porez na dodatna primanja iz radnog odnosa po stopi od 50%.

Ukupne naknade za komisije su isplaćene u iznosu od 167.044,41 KM i odnose se na isplate predsjedniku, zamjeniku predsjednika, članovima i zamjenicima članova komisija za polaganje stručnog ispita u MUP-u Kantona Sarajevo, komisiji za polaganje vozačkog ispita po rješenju ministra i članovima disciplinske komisije. Naknade za rad u navedenim komisijama isplaćene su u neto iznosu 126.660,50 KM iz blagajne, na osnovu isplatnih lista. Naknade predsjedniku, članovima i sekretaru komisija za polaganje vozačkih ispita utvrđuju se svakog prvog u mjesecu i to u visini od 15% neto od ukupne sume koju su na ime naknada za polaganje vozačkog ispita uplatili kandidati za prethodni mjesec. Visina troškova, kao i naknade komisijama su utvrđeni na osnovu rješenja broj 02/3-144/98 od 12.05.1998. godine donešenog od strane ministra MUP-a Kantona. Mjesečne izvještaje dostavljaju općinske policijske uprave. Na navedene naknade je plaćen porez na dodatna primanja i porez na usluge. Lica imenovana u komisijama su radnici MUP-a. Ministarstvo nije postupilo u skladu sa Zakonom o radu («Sl. novine F BiH»,br 43/99), Zakonom o obligacionim odnosima i članom 5. i 12. Zakona o porezima kantona Sarajevo(«Sl.novine Kantona Sarajevo»,br.1/96,16/97,14/00,33/01), prema kojima su sa navedenim licima trebali zaključiti Ugovore i iste je angažovano lice prije isplate trebalo podnijeti nadležnoj poreznoj upravi općine u kojoj ima prebivalište radi evidentiranja ili u protivnom isplatu vršiti preko poslovne banke. 

Izdaci za materijal i usluge isplaćeni su u iznosu od 4.059.515,00 KM i u odnosu na plan su manji za 15,10%. Ovi rashodi čine 12,05% od ukupnih rashoda MUP-a Kantona Sarajevo. Najviše stavke navedenih rashoda čine nabavka materijala 28,01%, izdaci za usluge prevoza i goriva 22,46 %, izdaci za tekuće održavanje 13,27 %, (koji su ujedno i veće od planiranih za 1,90%) i izdaci za komunalne usluge 10,78 %. Nabavka materijala se najvećim dijelom odnosi na nabavke obrazaca za javna dokumenta, administrativni materijal, uniforme i materijal za javni red i sigurnost. Za navedene nabavke je provedena procedura u skladu sa Uredbom o nabavci roba, vršenju usluga i ustupanju radova. Nabavka obrazaca za javna dokumenta se vrši od MUP-a F BiH i ista je vezana za posebne propise. Uvidom u prezentiranu dokumentaciju je utvrđeno da se za nabavku goriva za 2001. godinu nije raspisivan tender.

Za svaku nabavku se imenuje posebne komisije gdje je jedan ili dva člana stalnog karaktera Prema izjavi odgovornih u MUP-u raspisivanje tendera i frmiranje komisija za svaki javni oglas iziskuje dodatne troškove, a iz ranijih iskustava ponuđači za pojedine poslove i pojedine vrste materijala, zbog specifičnih uslova su već poznati. Neuspjelo raspisivanje tendera za nabavku specijalnog materijala-municije i materijala za javni red i sigurnosti iziskuje dodatne troškove, jer na području F BiH za nabavku ovog materijala postoji samo jedan dobavljač, što bi se takođe trebalo ugraditi u pravilnik za nabavku roba za posebne namjene policije u skladu sa članom 55. Uredbe o postupku nabavke roba, usluga i ustupanju radova.

Preporuka:

· Da se sa licima koja su imenovana u komisije u skladu sa Zakonom o radu i Zakonom o obligacionim odnosima zaključe ugovori i da se prilikom isplate naknada postupi u skladu sa zakonom o porezima građana.

· Da se u provedbene akte po pitanju nabavke roba zbog specifičnosti uslova nabavke ugrade elemeti o vrsti specijalnih roba i specifičnosti oko provođenja ponuda po pitanju formiranja komisija, vodeći računa da nastali troškovi ne prevazliza efekte urađenog posla,

· Da komisije formirane za provođenje javnog oglasa imaju stalan karakter, s tim da se  putem pisanih procedura reguliše njihovo pitanje odgovornosti i nezavisnosti, kako bi se osim forme zadovoljila i suština.

4.4. STALNA  SREDSTVA

Prema bilansnim pozicijama Bilansa stanja na dan 31.12.2001. godine struktura stalnih sredstava je bila slijedeća:

	R.

br.
	Vrsta stalnih sredstava
	Stanje

31.12.00.god.
	Povećanje stalnih sred.
	Smanjenje stalnih sred
	Ispravka

vrijednosti
	Sadašnja vrijed.

31.12.01.god

	1.
	Zemljište
	54.475,00
	-
	-
	-
	54.475,00

	2.
	Građevinski objekti
	1.098.351,35
	-
	-
	675,60
	1.097.675,75

	3.
	Kanc. oprema
	2.789.028,20
	211.275,50
	1.640,41
	1.577.223,47
	1.421.291,82

	4.
	Prevozna oprema
	4.526.889,68
	260.257,24
	-
	2.845.323,15
	1.941.823,77

	5.
	Opr. za obraz. i kul
	33.051,25
	-
	-
	17.628,93
	15.422,32

	6.
	Elektron.i fot. opr.
	265.844,67
	11.574,00
	-
	187.471,19
	89.947,48

	7.
	Med. i lab. oprema
	27.728,94
	40.104,00
	-
	12.022,62
	55.810,32

	8.
	Maš. uređ. i alati
	281.624,28
	12.279,60
	-
	137.818,89
	156.084,99

	9.
	Fiksna oprema
	683,24
	-
	-
	377,22
	306,02

	10.
	Specijalna oprema
	1.711.338,86
	63.738,68
	1.565,00
	1.030.797,12
	742.715,42

	11.
	Ugostit. oprema
	8.359,40
	-
	-
	4.687,36
	3.672,04

	12.
	Materijalna prava
	4.888.214,06
	239.518,59
	-
	25.637,10
	5.096.245,55

	13.
	Osnivačka ulaganja
	98.485,11
	-
	-
	98.485,11
	-

	14.
	Životinje-psi
	7.400,00
	1.500,00
	-
	-
	8.900,00

	15.
	Oprema u pripremi
	-
	193.939,98
	-
	-
	193.939,98

	
	UKUPNO
	15.791.474,04
	1.034.187,59
	3.205,41
	5.938.147,76
	10.884.862,86


Komisija za popis koja je formirana Odlukom ministra MUP-a kantona broj 01-965/01 od 07.12.2001. godine izvršila je popis stalnih sredstava, novčanih sredstava, obaveza i potraživanja i usaglasila knjigovodstveno stanje sa stanjem po popisu, i o istom sačinila izvještaj sa prijedlozima knjiženja utvrđenih razlika.

U toku 2001. godine stalna sredstva su povećana u ukupnom iznosu od 1.034.187,59 KM od čega vlastita ulaganja iznose 845.802,59 KM, dok donirana oprema iznosi 188.385,00 KM.

Materijalna prava se odnose na korištenje tuđih stalnih sredstava – građevinskih objekata na kojima je MUP kantona izvršio ulaganje, radi korištenja istih za vlastite potrebe, odnosno za obavljanje djelatnosti zbog koje je i formiran. Po informaciji koju je revizirski tim dobio od odgovornih u MUP-u, ovo su objekti koje je MUP kantona koristio i prije razgraničenja između MUP-a Kantona Sarajevo i MUP-a F BiH, a koji su u stvari objekti MUP-a F BiH. Nije urađeno razgraničenje vlasništva između MUP-a kantona i MUP-a F BiH. Uredu za reviziju nisu dati na uvid ugovori o korištenju navededenih građevinskih objekata, iz kojih bi se utvrdio osnov korištenja istih kao i pravo i iznos ulaganja i vremenski period korištenja.

Nabavka specijalne opreme za potrebe krim policije nije vršena u skladu sa članom 2. stav 2. Uredbe o nabvci roba, vršenju usluga i ustupanju radova, jer revizorski tim nije mogao utvrditi da li se zaista radi o specijalnoj opremi, zbog toga što za istu ne postoji pravilnik, koji bi regulisao šta se smatra pod specijalnom oprema za potrebe policije.

Preporuka:

· Zaključiti ugovore o korištenju tuđih stalnih sredstava u skladu sa zakonom, gdje će biti regulisani svi međusobni odnosi, kako bi i knjigovodstveno evidentiranje istih bilo usklađeno sa računovodstvenim standardima,

· Donijeti pravilnik kojim će se utvrdti vrsta robe i opreme koja se smatra opremom za specijalnu namjenu policije MUP-a kantona,

· Uskladiti odnose sa MUP F BiH u skladu sa članom 139.-143. Zakona o upravi u F BiH ( “Sl. Novine F BiH” br. 28/97) kako po pitanju korištenja građevinskih objekata i opreme tako i po pitanju regulisanja isporuke i plaćanja obrazaca za vozačke i saobraćajne dozvole, lične karte i saobraćajne tablice.

4.5. NOVČANA SREDSTVA

U bilansu stanja na dan 31.12.2001. godine na kontima novčanih sredstava iskazano je stanje u iznosu od 818.481,11 KM. Navedeno stanje se sastoji od slijedećih stavki:

· 817.398,44 KM - novčana sredstava na transakcijskom računu poslovne banke,

·        263,19 KM – novčana sredstva na transakcijskom računu kod poslovne banke-posebne 

                     namjene,

·        819,48 KM –stanje na računu redovne blagajne.

Prema knjigovodstvenoj dokumentaciji MUP-a Kantona je finansijsko poslovanje obavljao preko transakcijskog računa broj 1291011000113945 otvorenog kod Central Profit Banke d. d. Sarajevo. Novčana sredstva MUP-a su centralizovana na jednom mjestu i sve transakcije kako po pitanju isplate plaća, plaćanja obaveza prema dobavljačima se vrše preko jednog računa. Preko blagajne se vršila i isplata plaća,ali zbog racionalizacije troškova isplata se sukcesivno u 2001. godini prenosila na banke, tako da je u 2002. godini navedeni proces završen.

4.6. KRATKOROČNA POTRAŽIVANJA I RAZGRANIČENJA

Ukupna potraživanja na dan 31.12.2001. godine iznose 271.911,54KM. Struktura navedenih potraživanja je slijedeća:

· Potraživanja od kupaca                                     120.021,87 KM

· Avansi za unaprijed plaćenu robu i usluge       145.493,40 KM

· Potraživanja od radnika za manjkove                   4.026,20 KM

· Potraživanja od radnika za štete                           1.434,99 KM

· Potraživanja od radnika po ugovoru                       925,08 KM

Potraživanja od kupaca se odnose na potraživanja po osnovu izvršenih usluga i potraživanja od osiguravajućih kuća po osnovu naknada o izvršenim uviđajima saobraćajnih nezgoda koja u ukupnim potraživanjima iznose 50,06% ili 60.080,00 KM. Iznos od 37.856,35 KM se odnosi na potraživanja iz ranijih godina čija naplata je neizvjesna.

Avansi za unaprijed plaćenu robu i usluge iznose 145.493,40 i u najvećem dijelu odnose se na slijedeće dobavljače:

· Modna konfekcija Sarajevo za nabavku uniformi 60.750,00 KM, 

· Kras Sarajevo, za nabavku uniformi 11.940,00 KM,

· Shot Zenica za nabavku 37.960,44 KM, od čega je 2.800,00 KM za nabavku jakni za krim policiju i ostatak za nabavku specijalne opreme za potrebe određenih službi u MUP-a,

· Remontni zavod Travnik za nabavku specijalnih ormara za potrebe MUP-a 14.670,00KM 

Navedene uplate čine 86,13% ukupno uplaćenih avansa.

Kratkoročna razgraničenja iznose 2.674.072,00 KM a odnose se na neuplaćene dotacije od Budžeta Kantona za decembar 2001. godine.

Preporuka:

· Poduzeti sve odgovarajuće mjere po pitanju naplate nenaplaćenih potraživanja.

4.7. ZALIHE

U skladu sa članom 25. Pravilnika o knjigovodstvu budžeta /proračuna F BiH, MUP-a , materijal i sitan inventar evidentira preko klase 2- Zalihe.

MUP Kantona Sarajevo vodi materijalno knjigovodstvo za kancelarijski materijal, gorivo i mazivo, materijal za održavanje stalnih sredstava, materijal za održavanje čistoće i specijalni materijal za javni red i sigurnost. Na dan 31.12.2001. godine je izvršeno usaglašavanje materijalnog sa finansijskim knjigovodstvom.

4.8. OBAVEZE

U bilansu stanja na da 31.12.2001. godine iskazane su obaveze u iznosu od 3.553.209,84 KM i odnose se na:

· Obaveze prema dobavljačima 



312.639,92 KM

· Obaveze za poreze na dodatna primanja


  91.399,50 KM

· Obaveze prema fizičkim licima



183.694,82 KM

· Ostale obaveze





       263,19 KM

· Obaveze za neto plaće i naknade plaća

          1.130.394,14 KM

· Porezi i doprinosi na plaće



861.494,23 KM

· Naknade zaposlenim 




357.321,98 KM

· Razgraničeni prihodi




103.172,44 KM

· Razgraničeni rashodi




512.829,62 KM

              Ukupno:




          3.553.209,84 KM

Na kategoriji obaveza prema dobavljačima 56,22% čine obaveze za PTT usluge, komunalne usluge i obaveze prema dobavljačima za nabavku kancelarijskog materijala, materijala za održavanje vozila i obaveze prema MUP-a F BiH za nabavku zakonom propisanih obrazaca. Obaveze prema fizičkim licima odnose se na obaveze prema članovima komisija za polaganje vozačkog ispita, obaveze za nagrade prema uposlenim u MUP i obaveze prema članovima disciplinskih komisija. Obaveze za plaće i naknade prema uposlenim se odnose na ukalkulisane obaveze za decembar 2001. godine. 

5. ZAKLJUČAK

Na osnovu izvršene revizije finansijskih izvještaja za 2001. godinu MUP-a Kantona Sarajevo, Ured za reviziju F BiH preporučuje:

· Donijeti Pravilnik o plaćama i drugim ličnim primanjima službenika i namještenika u MUP-a Kantona Sarajevo, shodno odredbama člana 47. stav 2. Zakona o radnim odnosima i plaćama službenika organa uprave u Kantonu Sarajevo,

· Iz budžetskih sredstava isplaćivati izdatke koji su planirani u budžetu i to do visine u njegovom posebnom dijelu.

· Odjeljenje za unutrašnju kontrolu i reviziju proširiti i više angažovati na kontroli raspolaganja materijalnih i finansijskih sredstava i isto ugraditi u  Pravilnik o unutrašnjoj organizaciji i sistematizaciji MUP-a Kantona.

· Donijeti Pravilnik o računovodstvu i računovodstvenim politikama sa tačno propisanim procedurama o načinu kretanja dokumentacije, i pojedinačnim nadležnostiima i odgovornostima kako bi se pojačala interna kontrola u MUP-u Kantona Sarajevo,

· Softver za računovodstveno evidentiranje prilagodi stvarnim potrebama u MUP-a, 

· Kadrovski ojačati odjeljenje računovodstva, s obzirom na obimnost i složenost poslova koje obavlja,

· Preispitati osnovanost Pravilnika o namjeni korištenja sredstava ostvarenih posebnim angažovanjem službenika MUP-a Kantona,

· Fakturisanje usluga po osnovu posebnog angažovanja službenika, sredstava i opreme MUP-a za sve korisnike vršiti po jedinstvenom cjenovniku,

· Preispitati valjanost ugovora sklopljenog između MUP-a Kantona i Central profit banke,
· Utvrditi osnov i pravilne analitičke evidencije prihoda od trezora institucija BIH po osnovu izdatih pasoša i naplatu istih vršiti u skladu sa Zakonom o putnim ispravama BiH i Pravilnikom o cijeni putnih isprava (“Sl. glasnik BiH” broj 6/01).
· Licima koja su imenovana u komisije u skladu sa Zakonom o radu i Zakonom o obligacionim odnosima zaključiti ugovori i prilikom isplate naknada postupiti u skladu sa zakonom o porezima građana.

· Za nabavku roba, vršenje usluga i ustupanje radovau u svim slučajevima primjenjuje Uredba, i voditi računa da komisije formirane za provođenje javnog oglasa imaju stalan karakter, s tim da se putem pisanih procedura reguliše njihovo pitanje odgovornosti i nezavisnosti kako bi se osim forme zadovoljila i suština.

· Zaključiti ugovore o korištenju tuđih stalnih sredstava u skladu sa zakonom, gdje će biti regulisani svi međusobni odnosi, kako bi i knjigovodstveno evidentiranje istih bilo usklađeno sa računovodstvenim standardima.

· Donijeti pravilnik kojim će se utvrditi vrsta robe koja će služiti za specijalne namjene policije MUP-a kantona, sa specifičnostima oko provođenja ponuda po pitanju formiranja komisija, vodeći računa da nastali troškovi ne prevazlize efekte urađenog posla,

· Uskladiti međusobne odnose MUP-a Kantona Sarajevo sa MUP F BiH u skladu sa članom 139.-143. Zakona o upravi u F BiH (“Sl. Novine F BiH” br. 28/97) kako po pitanju korištenja građevinskih objekata i opreme tako i po pitanju regulisanja isporuke i plaćanja obrazaca za vozačke i saobraćajne dozvole, lične karte i saobraćajne tablice.

6. KOMENTAR

Ministarstvo unutrašnjih poslova Kantona Sarajevo dopisom broj 01-659/02 od 20.11.2002. godine se pismeno oćitovalo na Izvještaj o obavljenoj reviziji finansijskih izvještaja za 2001. godinu. Navedenim dopisom je ukazano da se izvještaj prihvata, s tim što je dato obrazloženje za utvrđene nepravilnosti po pitanju usklađenosti sa zakonskim propisima. Data obrazloženja se ne mogu ugraditi u izvještaj jer suštinski ne mjenjaju utvrđeno stanje u iskazanim finansijskim izvještajima za 2001. godinu.

                                                                          Ovlašteni revizor:     ______________________

Mirsada Janjoš, dipl. oec.

                                                                          Mlađi revizor:          _______________________

                                                                                                                Muslić Esma, dipl. oec 

Ured za reviziju budžeta/proračuna F BiH


